
OPINION

-
OLLANDO CARA O FUTURO

_ BermEIo, Manolo
Vice-Presidente de ENCIGA, 1994-2001

INTRODUCCION

Os artigos publicados polos meus amigos Ramoén Cid e Rafa Sisto (ver
Boletin de Enciga N° 49) servironme como efecto catalitico para expresar a
mifia opinion sobre unha perspectiva de futuro para a actuacion da nosa aso-
ciacion. Non se trata, neste artigo, de retrucar as stas opinions, e, en todo
caso se esto sucede, enténdase coma unha discrepancia na concordia.

Escribo, asemade, esta mifia reflexion para retrucar, si, a opinion de
alguns que, nalgunhas ocasions, referironse a ENCIGA coma un “cadavere
ambulante” . En modo algun € certa esta opinion. ENCIGA ten: unha situa-
cién econdémica saneada (perto de 30.000 euros de capital), sostida coas
aportaciéns dos socios, mantén unha revista estabilizada con 3 nimeros ao
ano e un volume extra de actas do seu congreso; organiza un congreso anual,
gratis, para tédolos seus socios,... ¢Podese considerar esto coma un cadavere?
Xa quixeran o0s nosos colegas de Espaia e de Europa contar con cadaveres
tan vivos e activos coma este.

Neste momento no que se pecha unha etapa da nosa historia compre
fechar o pasado abrindo, previamente, unha xanela cara o futuro. Eu quero
ollar o noso futuro con esperanza, pero coido que non se podera construir en
condiciéns se esquecemos 0 Noso pasado. E méis, coido, que deberiamos
chantar os alicerces do novo edificio no pasado, que construimos entre todos
e que, agora, queremos pechar.

Nesta situacion de cambio, un pasado que se vai, e un futuro que nace,
¢que facer?. A modo de reflexion, quereria pensar, en voz dta, qué me gusta
ria e qué non me agradaria que acontecera nos inicios desta nova andaina.

NON ME GUSTARIA QUE PASASE

A desaparicion dos Congresos. Ben sei que poucos o desexan; pero
poderia ser unha aternativa de cambio. Coido que os congresos son o lugar
de encontro que eu, e sei que moitos, temos tédolos anos para vernos: somos
uns grupos de amigos e amigas que selamos uns lazos de amizade, hai tempo,
para toda a vida, pero que necesitamos vernos periddicamente para facer
medrar esa nosa amizade.

Os congresos acttan, en moitos de nds, como terapia ou vacina contra
os malos humores que, s veces, se nos van desenvolvendo 6 longo dos me-
ses. Vernos e charlar, botar un grolo e bailar, compartir os nosos problemeas,
comprendérmonos e escoitarnos,..., €, para moitos, a mellor terapia contra o
cansazo, 0s malos sabores, a incultura e o baleiro socia, a perda de ilusions,
...etc.

Ben sei que alguns opinan que, neles, se fai pouca Ciencia, e, tal vez,
menos didactica. Amiguifios: é o que temos. ¢Compre cambiarlles o sentido?.
Digase cémo e, sobre todo, fagase.

Alguns din, e moitos son 0s que 0 pensan, que Son 0S MEeSMOS 0S que
tédolos anos van contar, caseque, as mesmas cousas. Certo. Mais, ¢cal € o

cambio? ¢Que sucederia, no vindeiro congreso, se alguns deixamos de levar
as nosas comunicacions?.

De calquera modo coido perigoso este estado de anorexia dos nosos
congresos.

A desgparicion do noso Boletin: Sei que alguns se preguntan se paga a
pena seguir sacando a revista por inercia. Semella que o boletin, somentes lle
interesa 6 consallo de redaccion e a xente que escribe nel. ¢Sera a razén de
gue coincidan uns e outros? Mais ¢queé facer?, ¢pechamos a revista?. Constame
que moitos prefiren ter o boletin como estd a non ter boletin.

Manter o Boletin vivo porque si: Coido que, se non me gusta que
desapareza 0 boletin, tampouco me agradaria que continuara como estd; pero,

¢que facer?. Sera tarefa de todos cambialo cara onde desexemos. Pofiamos,
todos e todas, o0 esforzo que compre.

GUSTARIAME QUE PASASE

Respecto do Congreso

a) Cambiarlle o formato facendo méis viva a participacion de todos e
todas en cada comunicacion.

b) A presencia de comunicacions méis comprometidas, de verdade, na
investigacion-accion.

c) A incorporacion de novas persoas a Asociacion presentando as slas
propostas e, sobre todo, resolvendo as infinitas preguntas que unha
boa educacion prantexa.

d) A apertura de foros de debate, sobre temas que a todos preocupan: a
LOU, alei de calidade, os planos de estudios, os contidos das nosas
materias nos distintos niveis, a estabilidade do profesorado, as
reivindicacions salariais, as relacions co alumnado, a declaracion de
Bolonia, os programas de intercambio, a conservacion e utilizacion
didéctica do noso patrimonio cientifico...etc.

€) Que serviran como lugar de encontro para a creacion de grupos de
traballo estables. Estes grupos deberian reunirse 6 longo do ano e
preparar ponencias nas que presentar, e someter a consideracion dos
interesados, as slas preocupacions, os seus estudios, as novas
propostas de traballo,..., etc. Grupos interdisciplinares que aborden
temas como: defensa do medio ambiente; contaminacion ambiental;
aspectos pedagdxicos da educacion na aula; o sentido socid da cien-
cia; ciencia e pacifismo; ciencia e xénero; a historia da ciencia na
didactica das ciencias, docencia versus investigacion, ..., etc, etc.

Respecto da Revista:

a) Dar un salto cudlitativo na sua realizacion. Ata o de agora fomos
consolidando a publicacién da nosa revista, estamos xa no n° 50 e
sacamos con regularidade 3 nimeros 6 ano, pero non abonda: compre
dar un novo pulo e renovala

b) Anovar a revista implica moi distintos aspectos. cambiar o formato,
variar 0s autores que publican na mesma, remozar as Seccions exis-
tentes: mantendo as que se crean interesantes, pechando as fatas de
interese e creando novas seccions.

c) Cémpre cambiar o seu consello de redaccion, tentando incorporar 6
mesmo savia nova. Novos/as compafieiros/as que aporten novas ideas
e sexan capaces de abrir a revista cara novos horizontes.

d) Publicar resumos dos artigos cientificos que nos impacten méis, de
todos cantos lemos 6 longo do curso, nas distintas revistas do mun-
do.

€) Conquerir que as firmas invitadas non sexan tan sO primeiras figuras
cientificas do noso pais, senon figuras senlleiras de Espaia e do
extranxeiro.

f) Redlizar traballos de investigacién sobre os problemas da nosa do-
cencia e publicalos.

g) Convocar premios de Investigacion/Accion entre todolos socios e, 0s
premiados, invitalos 6 congreso para explicar os seus resultados.

Respecto das Actividades Permanentes ¢ longo do ano:

a) A directiva debera dinamizar a creacion de grupos comarcais (Ferral,
Lugo, Corufia, Santiago,.., €tc) capaces de redizar actividades 6 longo
do ano: seméan de S. Alberte (10-15 de Novembro), seman da Ciencia
(20-30 de Abril), seman da terra (1-7 de Xufio). Nelas poderianse
preparar actividades diversas: conferencias, exposicions de material
cientifico, traballos dos nenos,..etc. Poderiase, e deberiase, coordenar
as nosas actuacions con outros grupos con afinidades. Museos, casas
das Ciencias, Concellos, Institutos Universitarios, Facultades de
Ciencias,..etc. Poderiase aproveitar a presencia de cientificos ilus-
tres, en cada comarca, para redizar reunions de traballo.

b) Programacion de cursos, dende ENCIGA, para conseguir a actuali-
zacion dos nosos cofiecementos cientificos, pedagoxicos, didacticos,
curriculares,...€etc.

CODA

As consideracions termodinamicas que fixo o meu amigo Ramon, no
nimero anterior de ENCIGA, poden levar a alguén 6 pesimismo -tanto na
morte térmica como no big crunch- ou, tal vez, 6 optimismo de sabémonos
capaces de alterar os sistemas.

Como quimicos cofiecemos o funcionamento das reaccions de sustitu-
cién nas que o motor evolucionista das mesmas é a especia afinidade dun
ion, molécula ou sistema, por outros.

No sistema pechado que é ENCIGA, nunha situcion de crise/cambio
quimico, coma a que estamos a padecer nestes momentos, podemaos deixarnos
ir cara a indolencia ou reaxir, sustituindo persoas, situacions, idess,...etc, por
outras novas, con maior afinidade que actlen coma novo motor da reaccion,
permitindo acadar a formacion de novos e mais estables productos desprazando
0 equilibrio do proceso.

Confio/sel que o proceso evolucionara e chegaremos a uns novos pro-
ductos.





